
〈永樂三年六月。秦府長史司進興平鳳翔等縣民人陳子和等。所種大麥一莖二穗至五穗〉

〈者一十二本。十一月。山東青州莒州日照縣知縣戴原冨。進大麥有一莖三四穗者。永樂四年六月。南陽中護衛差百户周員。進瑞麥四十七〉

〈本。内有一莖二穗至六穗者。六月。河南南陽府南陽縣差訓導鄒玉。進民人賈義等地内所産瑞麥一百八本。有一莖二穗至六穗者。東漢書張〉

〈堪傳。堪拜漁陽太守。勸民耕種。以致殷富。百姓歌曰。桑無附枝。麥穗兩岐。張君爲政。樂不可支。北史齊孟業傳。業。皇建二年遷東都太守。以寬惠著〉

〈名。其年夏五官張凝。因出使得麥一莖五穗。其餘或三穗四穗共一莖者。合郡咸以政化所感。因即申上。魏蘭根傳。蘭根。爲岐州刺史。從竹臺蕭〉

〈寳夤討破宛川。俘其人爲奴婢。以美女十人賞蘭根。蘭根辭曰。此縣介扵强虜。故成背叛。今當䘏其饑寒。奈何並充僕隷。扵是盡以歸其父兄。部内〉

〈麥五穗。隣州田鼠爲災。大牙不入岐境。隋書令狐熈傳。熈。爲滄州刺史。在職數年。風教大洽。稱爲良二千石。開皇四年。上幸洛陽。熈來朝。吏民恐其〉

〈遷易。悲泣扵道。及熈復還。百姓出境迎謁。歡呌盈路。在州獲白烏白麞嘉麥。宋史張禹珪傳。禹珪。知澶州時。頗勤政治。以瑞麥生獄空。連詔嘉奬。韶〉

〈州曲江志宋鄧酢傳。酢。字賓禮。姑興南城人。徙家曲江。少頴悟。杜門讀書。紹興初。詣闕下土書。召試授官。進攻守三畧。上嘉納之。知䖍州䖍化縣。夏〉

〈秋二賦。自爲書與民。吏不及門而集。𡻕以大穰麥一莖數穗。閭里歌之。太平州圖經志宋乾道二年。當塗宰韓琳行野勞農。得雙穗之麥獻于郡。州〉

〈民余氏。又得一本六穗者以獻。洪邁因以瑞麥名亭。句容新志宋開禧元年。麥三穗。同幹者一。兩穗者三。産縣境。邑令江公亮刻之石。徐筠爲記。〉

〈紹定元年。靈芝。兩岐麥。同本竹。並蒂瓜。雙頭蓮。五瑞並産縣境。邑令張偘刻之石。漫塘劉宰跋之曰。有一於此。足爲上瑞。况五者來備乎。然則邑大〉

〈夫與其同僚所以召和迎祥者。亦必有道矣。處州志鄭滁孫。字景歐。青田人。知樂清縣。敦崇教化。建宗晦書院。以淑邑後學。囹圄空虛。有嘉禾瑞麥〉

〈之應。異政不泯至今遺愛在人。傳頌未已。宋字溪陽先生集紹慶府教㕔瑞麥。淳祐庚戌。麰麥向秋扵學圃得兩岐者二。三岐者一。前此未之見也。先〉

〈是平地溪。細民牛産二犢。嘉瑞迭至。厥有攸自。具以告州長。金華王公。先生曰。是乃閫帥復漢中之休證。麥以卜坻京之盈。牛以兆田萊之闢。天地〉


〈順助。委和而發祥矣。枋興感先生之至言。欲鋪張揚厲。而材未之建。敬撰成古體三十韻以紀事實。且獻且賀。幸恕其狂斐而垂覧焉。耕稼問黔〉

